
 
 



Бул Жобо төмөнкү нормативдик актылардын негизинде иштелип чыкты. 
 

 Кыргыз Республикасынын Өкмөтүнүн 2012-ж.29-майындагы №346- токтому 

менен бекитилген “Кыргыз Республикасынын жогорку окуу жайларынын 

бүтүрүүчүлөрүнүн жыйынтыктоочу мамлекеттик аттестациясы жөнүндө 

Жобосу”; 

 Кыргыз Республикасынын Өкмөтүнүн 2012-жылдын 4-июлундагы № 470 

токтому менен бекитилген Кыргыз Республикасынын кесиптик орто 

билим берүүчү уюмунун бүтүрүүчүлөрүн жыйынтыктоочу мамлекеттик 

аттестациялоо жөнүндө Жобосу; 

 Кыргыз Республикасынын Билим берүү жана илим министрлигинин  2017-

жылдын 27-ноябрындагы № 1455/1 буйругу; 

 
  

1. Негизги жоболор 
 

1. Кесиптик жогорку жана орто билимдин билим берүү программаларын 

өздөштүрүү бүтүрүүчүлөрдүн жыйынтыктоочу мамлекеттик аттестациясы 

менен аяктайт. 

2. Ош гуманитардык-педагогикалык институтунда жогорку жана орто 

кесиптик билим берүүдө жыйынтыктоочу мамлекеттик аттестацияларды 

өткөрүү жөнүндө Жобосу (мындан ары - Жобо) кесиптик орто жана жогорку 

билим алуунун бардык формаларында окуп жаткан бүтүрүүчүлөргө тиешелүү. 

3. Жыйынтыктоочу мамлекеттик аттестациянын максаты болуп Ош 

гуманитардык-педагогикалык институнун бүтүрүүчүлөрүнүн кесиптик 

милдеттерди аткарууга карата даярдыгынын деңгээлин жана алардын 

даярдыгынын жогорку жана орто кесиптик билимдин мамлекеттик билим берүү 

стандартына  дал келүүсүн аныктоо болуп саналат. 

4. Бүтүрүүчүлөрдүн жыйынтыктоочу мамлекеттик аттестациясы ОГПИде 

аккредитацияга ээ болгон жогорку жана орто кесиптик билим берүүнүн бардык 

негизги билим берүү программалары боюнча өткөрүлөт. 

Жыйынтыктоочу мамлекеттик аттестациянын курамына кирген 

жыйынтыктоочу аттестациялык сыноого багыттын (адистиктин) жогорку жана 

орто кесиптик билим боюнча мамлекеттик билим берүү стандартынын 

талаптарына ылайык ОГПИде иштелип чыккан негизги билим берүү 

программаларын өздөштүрүүнү толук көлөмдө ийгиликтүү аяктаган 

бүтүрүүчүлөр киргизилет. 

Жыйынтыктоочу мамлекеттик аттестациянын курамына кирген 

жыйынтыктоочу аттестациялык сыноолордун аныкталган бардык түрлөрүнөн 

ийгиликтүү өткөн учурда бүтүрүүчүгө тиешелүү бакалавр академиялык 

даражасы жана орто кесиптик адистик ыйгарылат жана кесиптик жогорку жана 

орто билими жөнүндө мамлекеттик үлгүдөгү диплом берилет. 

5. Мамлекеттик аккредитациясы (аттестациясы) болбогон жогорку окуу 

жайларында окугандар, же аларды ийгиликтүү аяктагандар, ОГПИ мамлекеттик 

аккредитацияга (аттестацияга) ээ болгон билим берүү программалары боюнча 

учурдагы жана жыйынтыктоочу мамлекеттик аттестациядан ОГПИден өтүүгө 

укуктуу.   



2. Жыйынтыктоочу аттестациялык сыноолордун түрлөрү  

 

6. ОГПИде мамлекеттик аттестациясынын жыйынтыктоочу аттестациялык 

сыноолорунун түрлөрүнө төмөндөгүлөр кирет: 

- Кыргыз тили жана адабияты, Кыргызстан тарыхы жана Кыргызстандын 

географиясы боюнча предметтер аралык мамлекеттик сынак; 

- бүтүрүү квалификациялык ишин коргоо; 

- мамлекеттик сынак. 

Жыйынтыктоочу аттестациялык сыноолордун милдеттүү түрдөгү тизмеги 

кесиптик жогорку билим боюнча мамлекеттик билим  берүү стандарты 

тарабынан аныкталат. 

7. Бүтүрүү квалификациялык иштери кесиптик жогорку билим берүүнүн 

аныкталган баскычтарына дал келүүчү формада - бакалавр академиялык 

даражасы үчүн – бакалаврдын бүтүрүү иши формасында аткарылат: 

8. Бүтүрүү квалификациялык иштеринин темалары кафедра башчылары 

(декандар) тарабынан аныкталат жана ректордун буйругу менен бекитилет. 

Студентке бүтүрүү квалификациялык ишинин темасын тандоо укугу берилет, 

студент өз темасын да сунушташы мүмкүн, андай учурда бул теманы иштеп 

чыгуунун максатка ылайыктуулугунун зарыл негиздемесин бериши керек. 

Бүтүрүү квалификациялык ишин даярдоо үчүн студентке жетекчи дайындалат. 

Бүтүрүү квалификациялык иштери рецензияланууга тийиш. Факультеттин 

деканы бүтүрүүчү кафедра башчысынын сунушу боюнча рецензентти 

дайындайт. Бакалаврлардын бүтүрүү иштери аткарылган курстук иштерди же 

долбоорлорду жалпылоого негизделиши жана теориялык окутууну аяктоо 

мезгилинде  коргоого даярдалышы мүмкүн..   

 9. Бүтүрүү квалификациялык ишин аткаруу шарттары жана мөөнөттөрү 

факультеттердин декандары тарабынан ушул Жобонун, кесиптик жогорку 

билим берүү боюнча тиешелүү мамлекеттик билим берүү стандарттарынын 

жана окуу-методикалык бирикмелердин сунуштарынын негизинде аныкталат.  

10. Мамлекеттик сынактардын программалары (айрым дисциплиналар 

боюнча), багыттар (адистиктер) боюнча жыйынтыктоочу дисциплиналар аралык 

сынак жана бүтүрүү аттестациялык сыноолорунда баалоо критерийлери 2019-

жылдын 21-январындагы ОГПИнин Окумуштуулар кеңешинде кабыл алынган 

Билимди баалоо системасына жана Баалоо каражаттар фондуна ылайык 

жүргүзүлөт. 

3. Мамлекеттик аттестациялык комиссиялар 

 

11. Мамлекеттик аттестациялык комиссиялар өз ишмердүүлүгүндө Кыргыз 

Республикасынын билим берүү жаатындагы мыйзамдарын, ушул Жобону, 

кесиптик жогорку жана орто билим берүү боюнча мамлекеттик билим берүү 

стандарттарын, ОГПИде иштелип чыккан окуу-методикалык документацияны 

жана окуу-методикалык бирикмелердин сунуштарын жетекчиликке алышат. 

Мамлекеттик аттестациялык комиссиянын негизги функциялары 

төмөнкүлөр: 

- бүтүрүүчүнүн  даярдыгынын жогорку жана орто кесиптик билимдин 

мамлекеттик билим берүү стандартына дал келүүсүн жана анын даярдыгынын 



деңгээлин аныктоо; 

- жыйынтыктоочу мамлекеттик аттестациянын натыйжалары боюнча 

бүтүрүүчүгө орто кесиптик квалификациялык же академиялык даража ыйгаруу 

жана ага жогорку жана орто кесиптик билим тууралуу мамлекеттик үлгүдөгү 

тиешелүү диплом берүү жөнүндө чечимди кабыл алуу; 

- мамлекеттик аттестациялык комиссиянын жүргүзгөн ишинин негизинде 

бүтүрүүчүлөрдү даярдоону өркүндөтүүгө багытталган сунуштарды иштеп 

чыгуу; 

- мамлекеттик аттестациянын жыйынтыгы боюнча тиешелүү түзүмдүк 

бөлүмдүн МАга карата даярдыгын, аны уюштурушун, бүтүрүүчүлөрдүн билим 

сапатынын анализин камтыган кеңири отчет даярдоо. 

12. Бүтүрүүчүлөрдүн жыйынтыктоочу мамлекеттик аттестациясын өткөрүү 

үчүн ректор тарабынан ар бир багыт жана адистик боюнча мамлекеттик 

аттестациялык комиссиянын курамын Кыргыз Республикасынын билим берүү 

жана илим министрлигинде бекитүүгө сунуш берилет. 

Ректордун сунушу боюнча жогорку жана орто кесиптик билимдин бир эле 

негизги билим берүү программасы боюнча студенттердин санын эске алуу 

менен бир нече мамлекеттик аттестациялык комиссия бекитилиши мүмкүн. 

Мамлекеттик аттестациялык комиссиялар бир календардык жыл ичинде 

иштешет. 

13. Мамлекеттик аттестациялык комиссия жогорку окуу жайдын 

профессордук-окутуучулук курамынан жана илимий кызматкерлеринен, 

ошондой эле сырткы уюмдардан чакырылуучу тараптардан – ушул профилдеги 

кадрларды керектөөчү мекемелердин, ишканалардын жана уюмдардын 

адистеринен, башка окуу жайлардын алдыңкы окутуучуларынан жана илимий 

кызматкерлеринен түзүлөт. Аттестациялык комиссиянын курамын түзүүдө КР 

ББжИМнин тиешелүү буйруктары жана сунуштамалары эсепке алынат.   

14. Мамлекеттик аттестациялык комиссияны төрага (төрайым) жетектейт, 

ал комиссиянын ишмердүүлүгүн көзмөлдөйт, бүтүрүүчүлөргө коюлуучу 

талаптардын бирдейлигин камсыз кылат.   

15. Мамлекеттик аттестациялык комиссиянын төрагасы (төрайымы)  

ОГПИде штатта иштебеген, тиешелүү профилдеги илимдин доктору, 

профессор, эгерде мындай адис болбосо – илимдин кандидаты же ошол 

профилдеги кадрларды керектөөчү  ишкана, уюм, мекемелердин тажрыйбалуу 

адиси болууга тийиш. 

 

4. Жыйынтыктоочу мамлекеттик аттестацияны өткөрүү тартиби 
 

16. Мамлекеттик аттестациялык сыноолорду өткөрүүнүн тартиби жана 

мөөнөттөрү ушул Жобонун негизинде факультеттердин декандары тарабынан 

иштелип чыгып, ректор (проректор) тарабынан бекитилет жана билим берүүнүн 

бардык формаларындагы студенттерге жыйынтыктоочу мамлекеттик аттестация 

башталардан жарым жыл мурда маалымдалат. Студенттер мамлекеттик 

сынактардын программалары менен камсыз болушат, алар үчүн даярданууга 

зарыл болгон шарттар түзүлүп, консультациялар өткөрүлөт.   

17. Бүтүрүүчү тайпалардын иш кагаздарынын (бүтүрүүчүнүн  курстан 



курска көчкөн буйруктары, окуу карточкасы, баллдык журналдардын, тайпалык 

журналдардын, бүтүрүүчүнүн жеке делосу, бүтүрүүчүнүн билим берүү 

программасынын толук аткарылгандыгы боюнча окуу планынын негизинде 

толтурулган маалымат ведомосту, ж.б.) даярдыгы боюнча жекече жоопкерчилик 

факультеттин деканына жана колледждин директоруна жүктөлөт. 

18. Бүтүрүү квалификациялык ишин коргоо (жабык тематикадагы 

иштерден сырткары) мамлекеттик аттестациялык комиссиянын ачык 

жыйынында анын курамынын жок дегенде үчтөн экисинин катышуусу менен 

өткөрүлөт. Мамлекеттик сынактарды кабыл алуу жол-жобосу жогорку окуу 

жайы тарабынан аныкталат. Мамлекеттик аттестациялык комиссиянын 

жыйынынын узактыгы күнүнө 6 сааттан ашпоого тийиш.    

Жыйынтыктоочу мамлекеттик аттестацияга киргизилген аттестациялык 

сыноолордун бардык түрлөрүнүн жыйынтыгы “эң жакшы”, “жакшы”,  

“канааттандырарлык”, “канааттандырарлык эмес” деген баалар менен аныкталат 

да, ошол эле күнү комиссиянын жыйынынын протоколдору тиешелүү тартипте 

толтурулуп, студенттердин алган баалары жарыя кылынат.  

Бүтүрүү квалификациялык ишти коргоого багыттын (адистиктин) жогорку 

кесиптик билим боюнча мамлекеттик билим берүү стандартынын талаптарына 

ылайык ОГПИде иштелип чыккан негизги билим берүү программаларын 

өздөштүрүүнү толук көлөмдө ийгиликтүү аяктаган жана жыйынтыктоочу 

аттестациялык сыноолордун башка түрлөрүнөн ийгиликтүү өткөн бүтүрүүчүлөр 

киргизилет. Квалификациялык иштин корголушу жогорудагыдай эле бааланат 

жана ар бир студент үчүн атайын протокол толтурулуп, баалар коюлат..  

19. Бүтүрүүчүгө бакалаврды даярдоо багыты боюнча академиялык 

даражаны жана орто кесиптик адисти даярдоодо адистик боюнча 

квалификацияны ыйгаруу жана ага кесиптик жогорку жана орто билим тууралуу 

мамлекеттик үлгүдөгү диплом берүү  жөнүндө чечимди жыйынтыктоочу 

мамлекеттик аттестациянын протоколдорго жазылган оң натыйжаларынын 

негизинде мамлекеттик аттестациялык комиссия кабыл алат. 

Мамлекеттик аттестациялык комиссиянын чечимдери жабык жыйында, ага 

катышкан комиссия мүчөлөрүнүн көпчүлүк добушу менен, комиссия 

төрагасынын (төрайымынын) же анын орун басарынын сөзсүз катышуусунда 

кабыл алынат. Добуштардын саны бирдей болуп калган учурда комиссиянын 

төрагасы (төрайымы) (же анын ордундагы орун басары) чечүүчү добуш укугуна 

ээ болот. Мамлекеттик аттестациялык комиссиянын бардык чечимдери 

протколдоштурулат. 

Ар бир мамлекеттик сынак тапшырылган соң, анын жыйынтык баалары 

AVN ИСна деканат тарабынан кийирилет. 

20. Артыкчылыгы менен диплом анын тиркемесине киргизилген 

дисциплиналардын 75%ынан кем эмесин “эң жакшы” деген баага, бул 

тиркемеге киргизилген калган дисциплиналарды “жакшы” деген баага 

тапшырып, жыйынтыктоочу мамлекеттик аттестацияны “эң жакшы” деген 

бааларга тапшырган бүтүрүүчүгө берилет. 

21. Негизги билим берүү программасын өздөштүрүүнү аяктаган жана бир 

же бир нече жыйынтыктоочу аттестациялык сыноолордо кесиптик жогорку 

жана орто билим берүүнүн мамлекеттик стандартынын талаптарына жооп бере 



албай тургандыгын тастыктаган бүтүрүүчүлөргө, ОГПИге кайрадан тикеленген 

учурда экинчи жолку жыйынтыктоочу мамлекеттик сыноолор ОГПИнин 

ректору тарабынан аныкталган тартипте белгиленет. Эгерде экинчи жолку 

аттестациялык сыноо бүтүрүү квалификациялык ишин коргоо болсо, анда 

студентке жаңы тема жана тапшырмалар берилет.   

22. Экинчи жолку жыйынтыктоочу аттестациялык сыноолор беш жылдан 

кеч эмес мөөнөттө белгиленет. 

Жыйынтыктоочу аттестациялык сыноолор (кайра тапшыруу) Ош 

гуманитардык-педагогикалык институтунда эки жолудан ашык белгиленбейт.   

23. Жыйынтыктоочу мамлекеттик аттестациялык сыноолорду жүйөөлүү 

себептерден (документ менен тастыкталган медициналык  көрсөткүчтөрү, үй-

бүлөлүк шарты) улам тапшырбай калган тараптарга студенттердин катарынан 

чыгарылбастан жыйынтыктоочу аттестациялык сыноолорду тапшырууга 

мүмкүнчүлүк берилет.  

24. Мамлекетте өзгөчө абал жана өзгөчө кырдаал түзүлсө Кыргыз 

Республикасынын Билим берүү жана илим министрлигинин уруксаты менен 

мамлекеттик сынактар аралыктан онлайн режиминде атайын нускаманын 

негизинде (1-тиркеме) өткөрүлөт. 
25. Мамлекеттик аттестациялык комиссиялардын отчету бүтүрүүчүлөрдүн 

жыйынтыктоочу мамлекеттик аттестациясы аяктагандан кийин бир жумалык 

мөөнөт ичинде  факультеттердин Окумуштуулар Кеңешинде угулат жана 

адистерди кесиптик жактан даярдоо сапатын өркүндөтүү жөнүндөгү сунуштар 

менен кошо окуу бөлүмүнө тапшырылат. Окуу бөлүмү мамлекеттик 

аттестациялык комиссиялардын эсеп-кысабын жалпылап, сунуштар менен кошо 

бүтүрүүчүлөрдүн жыйынтыктоочу мамлекеттик аттестациясы аяктагандан 

кийин эки айлык мөөнөт ичинде Кыргыз Республикасынын Билим берүү жана 

илим министрлигине тапшырат. Мамлекеттик сынактар видео жазууга алынат 

жана дисктерге жазылат. 

Бүтүрүүчүлөрдүн жыйынтыктоочу мамлекеттик аттестациясынын 

протоколдору жана видеожазуулар ОГПИнин архивинде сакталат.  

 

5. Кыргыз тили жана адабияты, Кыргызстан тарыхы жана 

Кыргызстандын географиясы боюнча предметтер аралык мамлекеттик 

сынакты уюштуруунун эрежелери 

 

26. Ош гуманитардык-педагогикалык институтунда Кыргыз тили жана 

адабияты, Кыргызстан тарыхы жана Кыргызстандын географиясы боюнча 

предметтер аралык мамлекеттик сынак компьютердик программада AVN 

маалымат системасында уюштурулат. Сынак тапшыруучу копьютердик 

кааналарда видеожазуу жүргүзүлөт жана видеожазуулар дисктерге сакталып 

сынактын протоколдоруна кошо тиркелет. 

27. Мамлекеттик сынак болуучу предметтерден консультацияларды, обзордук 

лекцияларды уюштурууга тиешелүү кафедралар жооптуу болуп саналат. 

Ошондой эле тесттик материалдардын базасын түзөт. Сапаттуу тесттик базаны 

түзүү максатында тесттик базаны эксперттен өткөрүү үчүн сырткы 

серепчилердин ой пикири эске алынат. 



28. Кыргыз тили жана адабияты, Кыргызстан тарыхы жана Кыргызстандын 

географиясы боюнча предметтер аралык мамлекеттик сынактагы тесстик 

тапшырмалардын саны окутулган предметтин кредитине жараша 

пропорционалдуу түзүлөт (мисалы жалпы 300 суроо болсо Кыргыз тили жана 

адабияты предметинен 140 суроо, Кыргызстандын тарыхынан 100 суроо, 

Кыргызстандын географиясы предметинен 60 суроо).  

Жогорку кесиптик билим берүүдө жыйынтыктоочу аттестациялык сынактардан 

кайрадан өтүү, жыйынтыктоочу мамлекеттик аттестациялоодон өткөндөн кийин 

үч айдан эрте эмес белгиленет.  

29. Окуу бөлүмү мамлекеттик сынакты өткөрүү боюнча тиешелүү жетекчилер 

менен биргеликте жадыбал түзөт (факультеттердеги адистиктердин ар бир 

тайпалары боюнча студенттердин санына жараша аудиторияларга бөлүштүрүү 

максатында). 

30. Мамлекеттик сынактарды техникалык тейлөө жана программалык 

камсыздоо ОГПИнин жаңы технологиялар, китепкана жана электрондук 

башкаруу бөлүмүнө жүктөлөт. 

31. Орто кесиптик билим берүү программасы боюнча окууну бүтүрүп, жогорку 

кесиптик билим берүүдө окуусун уланткан учурда Кыргыз тили жана адабияты, 

Кыргызстан тарыхы жана Кыргызстандын географиясы боюнча предметтер 

аралык мамлекеттик сынак айырма катары эсептелбейт.  

 32. Мамлекетте өзгөчө абал жана өзгөчө кырдаал түзүлсө Кыргыз тили жана 

адабияты, Кыргызстан тарыхы жана Кыргызстандын географиясы боюнча 

предметтер аралык мамлекеттик сынак аралыктан онлайн режиминде оозеки же 

аралыктан тест түрүндө уюштурулат. Мындай учурда мамлекеттик сынактын 

билеттерин даярдоо жана бекитүү тесттердин суроолорун түзүү кафедралар 

аралык  отурумдарда онлайн талкууланып сунушталат. 

33.  Кыргыз тили жана адабияты, Кыргызстан тарыхы жана Кыргызстандын 

географиясы боюнча предметтер аралык жыйынтыктоочу мамлекеттик 

аттестациясынын протоколдору жана видеожазуулар ОГПИнин архивинде 

сакталат.  

 

 


